Ա Մ Փ Ո Փ Ա Թ Ե Ր Թ

  «ԲՆԱԿԵԼԻ ՏԱՐԱԾՔՆԵՐ ՆՎԻՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ աշխատանքի և սոցիալական հարցերի նախարարություն

	22.07.2025թ.

	
	N  ՆՄ/ԳԽ-2/20397-2025

	Առաջարկություններ և դիտողություններ չունի։
	Ընդունվել է։

	 ՀՀ  ներքին գործերի նախարարություն
	13.05.2025թ.

	
	N43/6/123934-25

	Առաջարկություններ և դիտողություններ չունի։
	Ընդունվել է։

	ՀՀ ֆինանսների նախարարություն
	22.07.2025թ.

	
	N01/9/16334-2025


	Նախագծի վերաբերյալ դիրքորոշում հնարավոր է ներկայացվել հանրակացարանի ընդհանուր բնակարանների թվի, արդեն իսկ սեփականաշնորհված (այդ թվում Նախագծով նախատեսվող) բնակարանների թվի, ինչպես նաև հանրակացարանի շենքի հետագա պահպանության գործընթացի կազմակերպման վերաբերյալ պարզաբանումների առկայության պարագայում:

	  Ընդունվել է։ Տեղեկատվությունն ուղարկվել է ՀՀ ֆինանսների նախարարություն՝
Պետական գույքի կառավարման կոմիտեի հաշվեկշռում հաշվառված՝ ՀՀ Կոտայքի մարզ, քաղաք Աբովյան, Ուսանողական թաղամաս 4 շենք (ճարտարագիտական քոլեջի հանրակացարան) հասցեում գտնվող թվով 121 սենյակներից 109-ը սեփականաշնորհվել է, 8 սենյակի նկատմամբ իրականացվում է սեփականաշնորհման գործընթաց, 4 սենյակ ազատ է։
Հանրակացարանի շենքի հետագա պահպանության գործընթացի վերաբերյալ պարզաբանում Պետական գույքի  կառավարման կոմիտեն չի կարող տրամադրել։ 


	 ՀՀ կադաստրի կոմիտե

	13.05.2025թ.

	
	ՍԹ/9601-2025 թ

	· Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի 1-ին կետում նշված ՀՀ, Վայոց ձորի մարզ, Արենի համայնք, Աղավնաձոր գյուղ, 3-րդ փողոց, 33/1 հասցեում գտնվող բնակավայրերի նպատակային նշանակության, հասարակական կառուցապատման գործառնական նշանակության, 0.05075 հա մակերեսով հողամասի և դրա վրա գտնվող հասարակական (տեսակը՝ ուսուցչի տուն) նպատակային նշանակության շինության նկատմամբ գրանցված է Հայաստանի Հանրապետության սեփականության իրավունքը։
   Առաջարկում ենք նախքան Նախագիծը շրջանառության մեջ դնելը, սահմանված կարգով փոփոխել վերոնշյալ հողամասի գործառնական նշանակությունը՝ բնակելի կառուցապատման, իսկ շինության նպատակային նշանակությունը՝ բնակելի, այն ներկայացնելով իրավունքի պետական գրանցման:
·    Առաջարկում ենք նաև Նախագծի 2-րդ կետում «սահմանված կարգով գրանցված համապատասխան վկայականի հատակագծի» բառերը փոխարինել «իրավունքների պետական գրանցման համար հիմք հանդիսացած հատակագծի» բառերով
	Ընդունվել է։
Նշված ընտանիքները հանվել են Նախագծի հավելվածի ցանկից։








Ընդունվել է։



	Քաղաքաշինության կոմիտե

	17.06.2025թ

	
	N01/18/9569-2025

	Առաջարկություններ և դիտողություններ չունի։
	Ընդունվել է։

	Վարչապետի աշխատակազմի տարածքային զարգացման և շրջակա միջավայրի հարցերի վարչություն 
	29.10.2025թ

	
	N 02/16.32/34983-2025

	· Նախագծի 2-րդ կետով առաջարկվում է «որոշումն ուժի մեջ մտնելուց  և նվիրատվությամբ տրամադրվող բնակելի տարածքները որպես առանձին գույքային միավոր առանձնացնելուց (անհրաժեշտության դեպքում) հետո, վերջիններիս հետ մեկ տարվա ընթացքում  կնքել նվիրատվության պայմանագրեր՝ դրանցում նախատեսելով, որ պայմանագրերի նոտարական վավերացման և պայմանագրերից բխող գույքային իրավունքների պետական գրանցման ծախսերը ենթակա են իրականացման նվիրառու բնակիչների միջոցների հաշվին», մինչդեռ, անհրաժեշտ է պարզաբանել, թե ինչ խնդիր է լուծում «անհրաժեշտության դեպքում» եզրույթը, հաշվի առնելով, որ ըստ էության Նախագծի ընդունումից հետո իրականացվելու է գույքային միավորի առանձնացման և պետական իրավունքների գրանցման աշխատանքներ:
	Չի ընդունվել։
Նախագծում հարկ ենք համարում նշել «անհրաժեշտության դեպքում» եզրույթը, քանի որ լինում են դեպքեր, երբ բնակելի տարածքը գտնվում է ՀՀ ՏԿԵՆ պետական գույքի կառավարման կոմիտեի հաշվեկշռում արդեն իսկ  գույքային միավորի առանձնացված վիճակում (մասնավորապես՝ ԲԳՎ-ների ստացման արդյունքում)։
[bookmark: _GoBack]Միաժամանակ հայտնում ենք, որ նախագիծն արդեն իսկ համաձայնեցվել է Կադաստրի կոմիտեի հետ։





